
示兒

三首

作者：藍仁　明

本作品收錄於《藍山集/卷04》

天怒寧論罪有無，荷戈萬里戍成都。

三聲自聽猿鳴慘，一片誰憐鴈影孤。

苦樂不同安悔吝，死生長定省憂虞。

老牛舐犢終存愛，白髪蕭蕭淚眼枯。

衰容渾欲不勝衣，况復天涯有戍兒。

塞鴈傳書空在望，林烏反哺動遐思。

諸孫棃栗頻相聒，獨老桑榆久自知。

春日一罇��盡興，阿咸傍看醉題詩。

抛却耕鋤候縣門，朝呼夕令競紛紛。

久知畫地皆為獄，漫道號天可扣閽。

入市於菟尋汛語，鬬牀觳觫倚真聞。

示兒 (藍仁)

白頭咄咄書空罷，慚愧龎公訓子孫。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

